
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
পত্রাবলী 8 » ፃ
নিয়ে কি যে ক’রব, তা জানি না । ভগবান ওদের রক্ষা করুন। তিনি এক উপদেশও দিয়েছেন—আমি যেন এই আফ্রিকী পরিচ্ছদে ভদ্রসমাজে না যাই । তবে আর কি ! আমিও একজন ভদ্রসমাজের সভ্য ! হা ভগবান, আরও কি দেখতে হবে! বেশী দিন বেঁচে থাকলে কত অদ্ভূত অভিজ্ঞতাই না হয় !
তোমাদের ধামিক পরিবারের সকলকে অগাধ স্নেহ জানাচ্ছি। ইতি
তোমার ভ্রাতা
বিবেকানন্দ
bra
নিউ ইয়র্ক৮ ৯ই এপ্রিল, ১৮৯৪ প্রিয় আলাসিঙ্গা,
আমি তোমার শেষ পত্ৰখানি কয়েকদিন আগে পেয়েছি। দেখ, আমাকে এখানে এত বেশী ব্যস্ত থাকতে হয় আর প্রত্যহ এতগুলো চিঠি লিখতে হয় যে, তুমি আমার কাছ থেকে ঘন ঘন পত্র পাবার আশা করতে পারো না । ষা হোক, এখানে যা কিছু হচ্ছে, তা যাতে তুমি মোটামুটি জানতে পারে, তার জন্য আমি বিশেষ চেষ্টা ক’রে থাকি । আমি ধর্মমহাসভা-সম্বন্ধীয় একখানি বই তোমায় পাঠাবার জন্য চিকাগোয় লিখব। ইতিমধ্যে তুমি নিশ্চয় আমার দুটি ক্ষুদ্র বস্তৃতা পেয়েছ ।
সেক্রেটারী সাহেব আমায় লিখেছেন, আমার ভারতে ফিরে যাওয়া অবশু কর্তব্য—কারণ ভারতই আমার কর্মক্ষেত্র । এতে কোন সন্দেহ নাই । কিন্তু হে ভ্রাতৃগণ, আমাদিগকে এমন একটি প্রকাগু মশাল জালতে হবে, যা সমগ্র ভারতে আলো দেবে। অতএব ব্যস্ত হয়ে না, ঈশ্বরেচ্ছায় সময়ে সবই হবে । আমি আমেরিকায় অনেক বড় বড় শহরে বক্তৃতা দিয়েছি এবং ওতে যে টাকা পেয়েছি, তাতে এখানকার অত্যধিক খরচ বহন করেও ফেরবার ভাড়া যথেষ্ট থাকবে । আমার এখানে অনেক ভাল ভাল বন্ধু হয়েছে- তার মধ্যে কয়েকজনের সমাজে যথেষ্ট প্রতিপত্তি। অবশ্ব গোড়া পাত্রীরা আমার বিপক্ষে, আর তারা আমার সঙ্গে সোজা রাস্তায় সহজে পেরে উঠবেন না দেখে আমাকে গালমন্দ নিন্দাবাদ করতে আরম্ভ করেছেন, আর ‘ম— বাৰু তাদের সাহায্য করছেন । তিনি নিশ্চয় হিংসায় পাগল হয়ে গেছেন । তিনি তাদের বলেছেন,
به جا سوي

		 এই পাতা শেষ সম্পাদিত হয়েছে ২১:০৬টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

